PA1.nr.150/19
NE EMER TE POPULLIT

GJYKATA E APELIT E KOSOVES - kolegji i pérbéré nga gjyqtarét Gani Zabeli,
kryetar i kolegjit, Shqgipe Qerimi dhe Afrim Shala, anétaré, me zyrtarin ligjor. Shaban Prekalla,
né ¢éshtjen penale kundér té akuzuarit A.B., nga Gjilani, pér shkak té veprés penale Vjedhje e
réndé, nga neni 253 par.1 nén par. 1 lidhur me nenin 23 té KPK-sé, duke vendosur pérkitazi me
ankesén e Prokurorit té Prokurorisé Themelore né Gjilan, té paraqgitur kundér aktgjykimit té
Gjykatés Themelore né Gjilan, P.nr 880/2015, daté 05.12.2018, né seancén e kolegjit té mbajtur
me daté 01.03.2019, mori kété:

AKTGIYKIM

Refuzohet si e pabazuar ankesa e Prokurorit té Prokurorisé Themelore né Gjilan, ndérsa
aktgjykimi i Gjykatés Themelore né Gjilan, P.nr 880/2015, daté 05.12.2018, vértetohet.

Arsyetim

Gjykata Themelore né Gjilan, me aktgjykimin P.nr 880/2015, daté 05.12.2018, té
akuzuarin A.B., pér shkak té veprés penale Vjedhje e réndé, nga neni 253 par.1 nén par. 1 lidhur
me nenin 23 té KPK-sg, konform dispozités sé nenit 364 par. 1 nén par. 1.3 t&é KPPK-sg, e ka
liruar nga akuza, ngase nuk éshté provuar se i njéjti ka kryer veprén penale té lartcekur. Pala e
démtuar, pér realizimin e kérkesés pasurore éshté udhézuar né kontest civil. Shpenzimet e
procedurés kané réné né barré té mjeteve buxhetore té gjykatés.

Kundér kétij aktgjykimi né afatin ligjor ankesé ka ushtruar Prokurori i Prokurorisé
Themelore né Gjilan, pér shkak té shkeljeve esenciale té dispozitave té procedurés penale dhe
vértetimit t€ gabuar dhe jo té ploté té gjendjes faktike, me propozim gé Gjykata e Apelit né
Prishtiné, aktgjykimin e ankimuar ta anuloj dhe 1éndén ta kthej né rigjykim dhe rivendosje.

Prokurori i Apelit né Prishtiné me parashtresén PPA/Il.nr. 170/2019, daté 19.02.2019, ka
propozuar gé té aprovohet si e bazuar ankesa e Prokurorit sé Prokurorisé Themelore né Gijilan,
ashtu gé aktgjykimi i ankimuar té anulohet dhe 1énda té kthehet né rigjykim dhe rivendosje.

Gjykata e Apelit e Kosovés mbajti seancén e kolegjit, shqyrtoj shkresat e 1éndés, vlerésoj
aktgjykimin e kundérshtuar né kuptim té nenit 394 té KPP, dhe pas vlerésimit té pretendimeve

né ankesé gjeti se:

-Ankesa éshté e pabazuar.



Sa i pérket shkeljeve esenciale té dispozitave té procedurés penale prokurori i shtetit né
ankesé pretendon se me aktgjykimin e ankimuar nuk jané té kénaqur sepse me té njéjtin jané
shkelur dispozitat ligjore té Kodit té Procedurés Penale, nga se kjo shihet nga pérmbajta e
dispozitivit té aktgjykimit té ankimuar dhe arsyetimit nga se eksiton njé shpérputhje e ploté né
mes tyre. Pérvec kétij fakti, prokurori pretendon se si shkelje esenciale mund té konsiderohet
edhe fakti se ky aktgjykim éshté kundérthénés edhe até né mes asaj gé éshté paragitur né
dispozitiv dhe arsyetimit i cili éshté dhéné né aktgjykim, sepse faktet dhe provat e shtjelluara e
gé jané paragitur né arsyetim, jané né kundérshtim té ploté me dispozitivin e aktgjykimit té
ankimuar dhe kjo e béné té njéjtin té pagéndrueshém dhe pa bazé ligjore.

Gjykata e Apelit vleréson se aktgjykimi i gjykatés se shkallés se paré nuk pérmban
shkelje esenciale té dispozitave té procedurés penale, e té cilave u referohet né ankesé prokurori,
ngase dispozitivi i aktgjykimit éshté i kuptueshém, né té nuk ka kundérthénie me vetveten as me
arsyet e tij, éshté i garté dhe konkret. Aktgjykimi i kundérshtuar pérmban arsyet e duhura mbi te
gjitha faktet relevante té késaj céshtje penale. Kolegji penal i késaj gjykate, vleréson se
aktgjykimi i ankimuar nuk pérmban shkelje tjera esenciale té dispozitave té procedurés penale, e
té cilat kjo Gjykaté sipas dispozités se nenit 394 t& KPP-sé i shqyrton ¢do heré detyrimisht. Po
ashtu aktgjykimi i ankimuar éshté i pérpiluar né kuptim té dispozités sé nenit 370 té KPPK-sg, se
gjykata e shkallés sé paré ka paragitur garté dhe né ményré té ploté faktet dhe pér ¢faré arsyesh i
konsideron té vértetuara apo té pavértetuara, po ashtu, né ményré té vecanté ka vlerésuar
saktésiné e provave kundérthénése, arsyet e mosmiratimit t& propozimit konkret té paléve, si dhe
arsyet né té cilat éshté bazuar me rastin e zgjidhjes sé céshtjes juridike, né rastin konkret né
arsyetim vecanérisht jané shénuar arsyet té parapara me nenin 364 té KPPK-sé, kur i akuzuari
éshté liruar nga akuza. Né arsyetimin e aktgjykimit té ankimuar ka paragitur arsyet pér ¢do piké
té aktgjykimit. Andaj, kolegji penal i késaj gjykate vleréson se gjykata e shkallés sé paré drejté
ka zbatuar dispozitat e procedurés penale né kété céshtje penale kundér té akuzuarit A.B., kur té
akuzuarin e ka liruar nga akuza e cila i vihet né barrg.

Prokurori e ankimon aktgjykimin e gjykatés sé shkallés sé paré edhe pér shkak té
vértetimit té gabuar dhe jo té ploté té gjendjes faktike duke pretenduar se gjykata e shkallés sé
paré me rastin e vendosjes sé késaj ¢éshtjeje juridike éshté dashur té merr parasysh deklaratén e
zyrtarit policor F.M., deklaratén e té akuzuarit F.R., deklaratén e té miturit L.M.,e bazuar né
kéto deklarata éshté vértetuar fakti se té akuzuarit A. kur &shté shitur vetura e vjedhur né Prizren,
i akuzuari F.R., i ka dhéné kinse falas sasiné e substancés narkotike né sasiné prej 50 gram,
andaj, sipas ankesés, shtrohet pyetja se pér cfaré arsyesh ja ka dhéné kété sasi té drogés falas,
nése nuk e ka kryer veprén penale, vjedhjen e veturés sé bashku, edhe pse i akuzuari A. éshté
arsyetuar se nuk e ka ditur se me veturén e vjedhur kané shkuar né Prizren dhe se mos pranimin e
fajésisé i njéjti e ka béré mé géllim pér té ikur pérgjegjésisé penale edhe pse ky fakt éshté shumé
I besueshém, mirépo, gjykata e shkallés sé paré té akuzuarin nuk e ka shpall fajtor. Prokurori i
shtetit, po ashtu pretendon se, gjykata e shkallés sé paré me rastin e nxjerrjes sé aktgjykimit
lirues né ményré jo té drejté i ka vlerésuar faktet e provuara, e para se gjithash kjo éshté vértetuar



nga deklarata e zyrtarit policor F.M., té akuzuarit F.R., t¢ miturit L.M., ku me ané té deklaratave
té tyre éshté vértetuar fakti se i akuzuari ka kryer veprén penale té lartcekur. Nga té gjitha gé u
tha mé larté e sipas prokurorit dhe nga ato qé gjenden né shkresat e I&ndés, lidhur me kété ¢éshtje
penale, jané té dhéna té mjaftueshme gé né ményré té garté déshmojné se vendimi mbi lirimin e
té akuzuarit nga akuza éshté i pa drejté, i pa bazé ligjore dhe si i tillé i pa géndrueshém.

Gjykata e Apelit vleréson se pretendimet e mésipérme té prokurorit té shtetit nuk
géndrojné nga se gjendja faktike éshté vértetuar né ményré té drejté dhe té ploté, prandaj pa té
drejté ankimohet aktgjykimi né kété pjesé sepse gjykata e shkallés sé paré drejté i ka vlerésuar
provat e administruara té propozuara né aktin akuzues dhe ato né shgyrtimin gjygésor dhe né
bazé té provave té administruara dhe fakteve té vértetuara drejté dhe plotésisht ka vértetuar
gjendjen faktike dhe ka gjetur se nuk éshté argumentuar se i akuzuari A.B. ka kryer veprén
penale Vjedhje e réndé, nga neni 253 par.1 nén par. 1 lidhur me nenin 23 té KPK-sé, késhtu gé
né mungesé té provave té akuzuarin me té drejté e ka liruar nga akuza. Sipas shkresave té Iéndés.
rezulton se gjykata e shkallés sé paré ka administruar provat e propozuara né aktin akuzues dhe
ato té propozuara gjaté shqyrtimit gjygésor, me ¢’rast ka dégjuar déshmitarét L.M. dhe F.M.,
zyrtar policor dhe, me pajtimin e paléve éshté lexuar edhe
deklarata e véllait té démtuarit R.L.Z.L.,, megenése ai edhe pse ka gené i ftuar né ményré té
rregullt, nuk iu ka pérgjigje ftesés sé gjykatés, pasi gé jeton jashté Kosovés. Nga deklarata e
déshmitarit L.M., gjykata e shkallés sé paré drejté ka vlerésuar se té njéjtit nuk i kujtohet data
dhe muaji, por se i kujtohet se ka gené viti 2010 ose 2011, né rastin né fjalé, ky bashké me F.R.n,
kané shkuar né njé shtépi, ku F. e ka thyer derén dhe ka hyré brenda né shtépi, nga ku e ka marré
veturén “Mercedes” e cila ka gené né garazh, ndérsa A. nuk ka gené me té por pasi e kané takuar
rastésisht pas 3-4 oréve, u éshté bashkuar atyre duke hipur né veturé, pér té cilén nuk e ka ditur
se éshté e vjedhur dhe sé bashku kané udhétuar pér Prizren ku F. ia ka shitur veturén personit me
emér V.A.. Nga déshmia e déshmitarit F.M., zyrtar policor, gjykata e shkallés sé paré ka
vlerésuar se sa i pérket rastit konkret ka marré informaté se kété vjedhje e ka kryer F.R., té cilin
edhe e ka intervistuar, ndérsa lidhur me té akuzuarin A.B. nga F. dhe nga veté A., e ka kuptuar se
ai e ka shogéruar me veturé deri né Prizren, ku pasi F. e ka shitur veturén, ia ka dhéné A. 50
gram marihuané, ndérsa se a ka marré pjesé A.i né vjedhje nuk ka té dhéna as nga deklarata e F.
e as nga veté A.i, i cili ka deklaruar se pasi gé F. e ka vjedhur veturén rastésisht éshté takuar me
té njéjtin dhe e ka ftuar pér ta shogéruar né Prizren. Nga leximin i deklaratés sé déshmitarit Z.L.
e dhéné né Stacionin Policor né Gjilan, gjykata e shkallés sé paré ka vlerésuar se natén kritike
kishte vérejtur garazha né shtépiné e véllait té tij R., ishte hapur dhe kur ka shkuar ka paré se
mungonte vetura e tipit “Mercedes”. Bazuar né deklaratat e lart cekura, gjykata e shkallés sé paré
ka ardhur né pérfundim se nuk ka prova té mjaftueshme té vértetoj faktin se i akuzuari A.B. ka
kryer veprén penale e cila i vihet né barré, ngase nga deklarata e zyrtarit policor F.M. dhe nga
deklarata e déshmitaréve F.R. dhe L.M. éshté vértetuar se veprén penale e ka kryer veté F.R. sé
bashku me L., fakt t& cilin e kané theksuar edhe veté déshmitarét ndérsa kané theksuar se té
njéjtén vepér penale nuk e kané kryer sé bashku me A.B., se i akuzuari A. as qé ka ditur se vetura



ka gené e vjedhur, por vetém ka hipur né té, pasi qé rastésisht éshté takuar me ta, po as nga
deklarata e véllait t¢ démtuarit nuk kuptohet se kush e ka kryer veprén penale. Njé vlerésim té
kétillé té rrethanave si té drejta dhe té ligjshme i aprovon edhe kolegji penal i késaj gjykate.

Gjykata e shkallés sé paré me té drejté ka konstatuar se né rastin konkret i akuzuari nuk
éshté pérgjegjés pér veprén penale pér té cilén akuzohet, sepse nga faktet e ofruara nga
prokurori, nuk vértetohet se i akuzuari ka kryer veprén penale e cila i éshté véné né barré. Po
ashtu gjykata né rastin konkret drejt ka aplikuar nenin 3 par. 2 t¢ KPPK-s¢ ku thuhet “se
médyshjet lidhur me ekzistimin e fakteve té réndésishme pér ¢éshtjen ose pér zbatimin e ndonjé
dispozite té ligjit penal interpretohen né favor té akuzuarit dhe té drejtave té tij”. Sipas vlerésimit
té Gjykatés sé Apelit, pas vlerésimit té provave materiale, gjykata e shkallés sé paré drejté ka
konstatuara se né veprimet e té akuzuarit nuk pérmbahen elementet e veprés penale pér té cilén
éshté akuzuar nga ana e prokurorit, vlerésime kéto si té drejta dhe té ligjshme i aprovon edhe kjo
gjykaté.

Nga sa u tha mé larté, konform dispozitave té nenit 401 t¢ KPP, u vendos si né
dispozitiv té kétij aktgjykimi.

